
	1.Կարգավորման ենթակա խնդրի սահմանումը.
  Սույն իրավական ակտի ընդունումը պայմանավորված է բնակչությանը շտապ և անհետաձգելի բժշկական օգնության և սպասարկման տրամադրման ապահովման տրանսպորտային, տեխնիկական հագեցվածության ավելացման անհրաժեշտությամբ:
	2. Ընթացիկ իրավիճակը և խնդիրները.
          Կառավարության 2018 թվականի դեկտեմբերի 6-ի N 1394-Ա որոշմամբ  «Նորք Մարաշ բժշկական կենտրոն» ՓԲԸ-ին նվիրաբերությամբ հանձնվել է շտապ օգնության ռեանիմոբիլ, որը համաձայն Երևանի քաղաքապետարանի գլխավոր քարտուղարի պարտականությունները կատարողի գրության չի օգտագործվում և վերջինս առաջարկել է այն նվիրատվությամբ հանձնել Հայաստանի Հանրապետությանը:
          Առողջապահության նախարարության ավտոպարկը համալրված պահելու անհրաժեշտությունից ելնելով առաջարկվում է սույն որոշմամբ նշված գույքը ամրացնել Առողջապահության նախարարությանը: 
		3. Կարգավորման նպատակը և բնույթը.
Այպիսով` Նախագծով առաջարկվում է 
Երևանի քաղաքապետարանի «Նորք Մարաշ բժշկական կենտրոն» ՓԲԸ կողմից Հայաստանի Հանրապետությանը նվիրել «Ջինբեյ Բրենդ» մակնիշի ավտոմեքենա, որն էլ ամրացվում է Առողջապահության նախարարությանը հետագայում բնակչության շտապ բժշկական օգնության ծառայություն մատուցելու համար:
3.1. Նախագծի ընդունման դեպքում Հայաստանի Հանրապետության պետական բյուջեի եկամուտներում և ծախսերում ավելացումներ կամ նվազեցումներ չեն նախատեսվում:
		4. Նախագծի մշակման գործընթացում ներգրավված ինստիտուտները.
  Նախագիծը մշակվել է Առողջապահության նախարարության ֆինանսատնտեսագիտական վարչության կողմից:
	5. Ակնկալվող արդյունքը.
Իրավական ակտի ընդունմամբ ակնկալվում է ապահովել Առողջապահության նախարարության քաղաքականության իրականացումը` մասնավորապես նպաստելով շտապ օգնության ծառայության բնականոն գործունեությանը: 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
Սույն նախագիծը չի բխում որևէ ռազմավարական փաստաթղթից կամ ծրագրից:




